MINUTI

KAMRA TAD-DEPUTATI

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 41
L-Erbgħa, 29 ta’ Frar 2012
Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:04p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Tonio Fenech (Ministru tal-Finanzi, l-Ekonomija u Investiment); l-Onor. Helena Dalli; l-Onor. Philip Mifsud; l-Onor. Frederick Azzopardi (sostitut); u l-Onor. Karl Gouder (sostitut) kienu preżenti.

TALBA

L-Iskrivana qalet it-talba.

MINUTI

Il-Minuti ta’ Laqgħat Nri. 38, 39 u 40 li saru fl-1, fit-2 u fil-15 ta’ Novembru 2011 rispettivament, ġew konfermati. 

KORRISPONDENZA 

Iċ-Chairman informa lill-Kumitat li kien irċeva din il-korrispondenza:

· Ittra mingħand l-Onor. Owen Bonnici datata 19 ta’ Diċembru 2011 indirizzata liċ-Chairman tal-Kumitat fejn fiha qed jitlob investigazzjoni dwar jekk fil-mod kif partijiet minn “Dar l-Istudent” fl-Università, li ġiet mikrija lill-Kunsill tal-Istudenti Universitarji u li qed jiġu mikrija lil numru ta’ entitajiet kummerċjali biex minnhom joperaw negozju, humiex qed jiġu osservati r-regolamenti li jirregolaw l-għoti ta’ kuntratti fis-settur pubbliku; u 
· Ittra mingħand l-Onor. Gino Cauchi datata 13 ta’ Frar 2012 indirizzata liċ-Chairman tal-Kumitat fejn fiha qed jitlob li l-Kumitat għall-Kontijiet Pubbliċi jsejjaħ quddiemu lill-amministrazzjoni tal-Public Broadcasting Services Limited ħalli tiġi spjegata d-diskrepanza sostanzjali li teżisti fejn jidħol il-vot dedikat għall-Public Service Obligation tal-2010.  

Fuq proposta taċ-Chairman il-Kumitat qabel li dawn iż-żewġ talbiet jiġu riferuti lill-Awditur Ġenerali sabiex fl-iqsar żmien possibbli u raġonevoli jagħti r-risposti ideonei li għandu bżonn il-Kumitat. 

RAPPORT ANNWALI TAL-AWDITUR ĠENERALI GĦAS-SENA 2010: 
MINISTRY FOR GOZO – EXPENDITURE ON SERVICES RENDERED 
Il-Kumitat stieden lis-Sur Anthony Mifsud, Awditur Ġenerali, lis-Sinj. Tanya Mercieca, Assistant Auditor General u lis-Sinj. Sharon Borg Finn, Audit Manager (Compliance and Finance)  sabiex jieħdu parti fil-Kumitat.

Is-Sur John Inguanez, is-Sur Mario Calleja, is-Sinj. Joyce Dimech, is-Sur Joe Portelli, u s-Sur Tony Zammit, Segretarju Permanenti, Direttur Ġenerali (Operations), Direttur Customer Services, Direttur Projects and Development, u Direttur Eco-Gozo Regional Development fil-Ministeru għal Għawdex rispettivament, ukoll ħadu sehem fil-Kumitat fejn sarulhom xi mistoqsijiet dwar ir-rapport imsemmi.

Fuq punt li tqajjem waqt id-diskussjoni dwar għoti ta’ tender għal electrical and mechanical engineering works, is-Segretarju Permanenti fil-Ministeru għal Għawdex ġie ordnat mill-Ministru tal-Finanzi, l-Ekonomija u Investiment sabiex jitlob interpretazzjoni tal-kuntratt in kwestjoni biex jekk saru ħlasijiet żejda jiġu reclaimed mingħand il-persuna konċernata.  Iċ-Chairman talab sabiex tingħata risposta lill-Ministeru tal-Finanzi fi żmien għaxart ijiem b’kopja tintbagħat lill-Kumitat.

Iċ-Chairman ried li jiġi nnotat li l-persuni li għandhom jidhru quddiem il-Kumitat biex jirrispondu għad-domandi għandhom ikunu dawk il-persuni li kienu responsabbli mill-qasam partikolari fiż-żmien li jkun sar ir-rapport li jkun qed jiġi diskuss. 
Il-Kumitat temm id-diskussjoni dwar dan l-item.

RAPPORT ANNWALI TAL-AWDITUR ĠENERALI GĦAS-SENA 2010: 
FULLY-EXPENSED CARS WITHIN EXTRA BUDGETARY UNITS
(MALTA TOURISM AUTHORITY AND MALTA ENVIRONMENT AND PLANNING AUTHORITY) 
Is-Sur Peter Portelli, Segretarju Permanenti fil-Ministeru għat-Turiżmu, Kultura u Ambjent; is-Sur Josef Formosa Gauci Kap Eżekuttiv tal-Awtorità Maltija għat-Turiżmu; is-Sur Francis Albani, Direttur Corporate Services fl-istess Awtorità; u l-Avukat Ian Stafrace, Kap Eżekuttiv tal-Awtorità Maltija għall-Ambjent u l-Ippjanar ħadu sehem fil-Kumitat fejn sarulhom xi mistoqsijiet dwar ir-rapport imsemmi.

Ħa sehem ukoll fid-diskussjoni s-Sur Herald Bonnici, Direttur Ġenerali fil-Ministeru tal-Finanzi, l-Ekonomija u Investiment.

Il-Kumitat temm id-diskussjoni dwar dan l-item.

Fit-8:32p.m. iċ-Chairman aġġorna l-Kumitat għal nhar l-Erbgħa, 7 ta’ Marzu 2012 b’din l-aġenda:

1. Minuti; u

2. Rapport Annwali tal-Awditur Ġenerali għas-sena 2010: 
1.   Medical Assistance – Free Medical Aid;

2.  Health – Operations and Maintenance Expenses.

